Adire Ta
Azud
Otighom

Adire onon bha Azud, umor ta Azemsi na
obaramotu ta Azizos, na age na agiom anwunom
ogho Azu ya imara ma Akraist, na ebla ogbo
ya imara ma Akraist kesi kesi bho. Adire onon
aguban aguo uge ma waleghemeni iwal adire ta
Apita bho. Azud age ma adire onon, ma omar
okparameni okikiom ogbo atughumeni igunugha
ya na egha maa awa ogho ya imara ma AKraist.
Yaa da agiagal, ogbho atughumeni igunugha inyen
na ewian odighi aguo ola ogbo ya imara ma
Akraist bho ta emara maa, itenemeni wa adua da
igbirigbhir aru bho, bha anigha awa ma alimon
ogir ikarabh da adien aguo ko obhin mu ma
ikarabh dawa omarama ogboloma awa, da ebula
ighirighir. Awa ikarabh! Aziba ta agbikimeni
awa. QOkua adighi beleni, ogho ya imara ma
Akraist otuonom do ma atughumeni dawa, bodo,
ota do ma aguo awa na erugh bho. Ologi doyo
agurom anigha ma ogbo atughumeni inyen, sa
ubhin rekunuguma dawa utuom aguo ita Akan,
Abalam, na anwunom Asodom na Agomora. Ina
agba agboloma ma ogbo atughumeni inyen aguo
anwunom ya na erugh iya itei, ya inwuna ma
ikarabh eralma, sa na ebikirima ma aguo ola ta
ebhon enigha awa kukum. Ina abhorogh aguo
ola ogho ya imara ma Akraist ta elelegi ma aligam
aruzu ya odi da atughumeni igunugha bho, na

okponom aruzu dawa, na ipan ogbo ya imara, na.
owian obhin omulumeni ogho ya awa ugelemeni
bho, bodo, ya ologi imara na ekpokolo bho.
Arumu idiar ya uge bho

Otighom (1:1-2)

Ikparakpar akikiom ya igboloma ma ogbo

atughumeni igunugha (1:3-7)
Ikarabh aghudum ogbo atughumeni igunugha
1:8-19
A_k(ikiom)ta_ ogbo ya imara ma Akraist (1:20-23)
Ekunuguma Asiseiny bho (1:24-25)

Ibheleguma ta Azud
1 Azud, obaramotu ta Azizos Akraist na umor
ta Azemsi, na age na agiom ogbo ya Aziba Owede
bho atulan, sa abhelegi, sa na aguri asisan Azizos
AKkraist bho.
2 Igbirighir, na ekima, na etulan ero na inyin
ibom.

Ebhum ase ogbo atughument igunugha

3 Arumor edigh ologi dami, ami na abhin aguo
emi dami alei bho na awian oge alebh onon
oruom inyin, ma aguo agboloma ma onin iten-
emeni diyar, da obhel ola ami ibigh maa asoran
ami ma onur okparameni oge onigha inyin aguo
ola, inyin ta okpo ma ologi odamaghan alimon
wa na awian atughumeni ologi imara wa Aziba
abeton anigha ma ogbo ebabala bho amadaon bho.

4 Ezin bho, idi ogbho ya oghilan do ma Aziba na
ebhin ikoiny edigh da esadio diyar. Awa ogbo
ya na enwe ma ibebi onuokpe eneghe ta Aziba
diyar bho, ma aguo ola okpegiom ikarabh odighi

idiar dawa, sa na eghel Azizos Akraist wa ina
kukum aro ma Wemu na Wanwuna diyar bho.
Da owewegh obhel, owa da Adire Etutu bho ma
adien ase eghika wa usobh unigha ma anwunom
ya okua bho.

5 Inyin ologhom abar onon, yaa ami na
animetan inyin maa, obhel aro ma ola Aziba
atenemeni ma anwunom doyo da Izipt, yaa atei
oguman sa ina aze ma ogho ya omara do ina bho.

6 Iruruane ma eghboloma ma itileduom ta
Aziba ya one do ma osibhom aruzu dawa oguri
da ekpukpu oloko bho, kpelemeni bha awa
iweleman arisi ya ikpe awa ma oro bho. Sa Aziba
alogi awa ma ikoli ekunuguma oto da obom azim,
kr)nﬁal_ awa ma_oro ise tutun obom adama osobh ase

0.

7 Iruruane nyen egholoma ma anwunom
Asodom na Agomora, na rema ya da eghighira
bho. Awa eka igir adien aguo bho itileduom ta
Aziba igir bho. Awa ide ma ema, egi ma adien
kere kere arigi ya aguo ogba oto. Sa Aziba adin
okua agbikimeni awa da eba anya, sa na abhin
awa na akparameni na akikiom anwunom na
agboloma ma ebanya wa ekunuguma oto, wa ta
atei ogbo ya na egir adien ikarabh inye bho.

8 Onin aguo bho imala ma ramala inyen na egir
ikarabh na egboloma ma aruzu dawa bho, sa na
eghel radilade alimon, sa na efugh itileduom ta
Aziba ma afugh ibasi.

9 Yaa, Amaikiel wemu itileduom ta Aziba bho
eka, na ofugh do ma Eru bho ma ibasi ma igiel
bho awa ikuanan igholoma ma omumugh ozu ta
Amozizi bho. Kpelemeni bha ina afugh Eru bho

maa, “Wanwuna bho akpegi ma onu doyom.”

10Yaa, anwunom inyen na efugh afugh ibasi na
egboloma kabar kabar ola awa omughonyan do,
sa na ebhin ebhi kukum na ebhiranom okpo ya
awa imughonyan bho ma aguo inam ebhi, yaa
inye okpo ya ta ekunugi awa bho.

11 Ttogi ero enigha awa! Ezin bho, awa na ewol
onin eten ta Aken, sa na etuonom emel ta Abalam
wa anwuna ma obom edogh okpoki bho. Awa na
ewian nyen na egholoma ma alimon ta Aziba, ma
aguo Akora agir bho.

12 Ta obhin anwunom inyen otuom itaghatagh
da ologi edian rode etulan dinyin, ogbo ya na ede
ma omuzoghodi reminoma dawa bho kukum.
Awa odi ma aguo robughubugh ya okukugh na
akugh na anuoghom, yaa osorogi do ma olobha.
Awa odi ma aguo iriren ya omum do ma itu da
obhel wa akpe awa ma omum bho, sa urubhi, sa
imugughu iman bho.

13 Awa odi ma aguo ibom ipokanan amum
abadi ya na efuko na esorogi ma arighel dawa,
na aguo ininainy ya na erile na egi na erile na
eru bho. Awa ogbo ya uguri ma okudum-kudum
azim wa ekunuguma oto usisan bho.

14Inok, wa aro ma oleghemeni odual onyiisabh
ikpele ta Adam bho, awa aghboloma awa, maa,
“Inagha! Aziba ta abhin itileduom etutu, ya onu
owal oto

15 ra asobh ase agboloma konikoni, sa ta
agbikimeni ma ebla idighi ma ikarabh, da ebula
ikarabh ya awa igir, na afugh ibasi ya awa ifugh
igholoma ma Aziba bho.”

16 Anwunom inyen na ero ma ighunuma

ighunuma na igoya igoya, sa na erugh ikarabh
adol ya ibhir ibhir, sa na ebhelebhel arunu na
egelemeni ma anwunom ma aguo ola otei abar
da aruguo dawa.

Akikiom osibhom ozu

17 Yaa, ogbo edigh ologi dami, iruruane ma
idiar ya ogbogir ta Wanwuna iyar Azizos Akraist
idia igha inigha inyin bho.

18 Awa igba inigha inyin maa, “Da radama
ekunuguma bho, ogho ya ologhom do ma Aziba
ta emite eru ra ekiri inyin, sa ta erugh ikarabh
adol ya ibhir ibhir awa.”

19 Inyen anwunom ya na edighi ma ola inyin
na obagina. Awa inwuna do ma igbiriri ozu,
na etuonom ya ologi dawa ato, inwuna do ma
Emugh ta Aziba.

20 Yaa, inyin ogbo edigh ologi dami, iwiane
ma eghua da imara ologi ebabala dinyin, ma
etuonom irileghom ta Emugh Etutu bho ma esi-
seiny asiseiny.

21Tro na etulan ta Aziba ma aguo inyin na ogon
Wanwuna iyar Azizos Akraist ma onigha inyin
aghudum kidudul da okpon igbirighir doyo.

22 Tkpone ma ighirighir ogbo ya rologi bho na
egha iwal iwal,

23 ma ekpobh ipan ogho da anya ma etenemeni
awa, ma ebhin da ologi arugugu ma ekpon ig-
birigbir ogho ya ikpe ma okpon igbirighir bho.
Yaa, ibarame na rakapa ogbo ya ogir ikarabh
dawa na epie bho ma eghel.

Asiseiny itutumeni

24 Ina wa_ na asibh inyin na aguri ma aguo
ola inyin ko omel do bho, sa ta abhin inyin da
ebabala na alibhon ologi aru da amisigh isosoro-
gian doyo,

25 wa ina kukum aro ma Aziba Witenemeni
diyar bho, da owol oten Azizos Akraist Wanwuna
iyar, abhin itutumeni, na alubugh, na alimon, na
adilade ito, obeton da owewegh obhel ola na aten,
na isen, tutun kidudul. Aro ma okua!



vii

Abureni NT Portions
Abureni: Abureni NT Portions (New Testament)
copyright © 2022 Luke Initiative for Scripture Translationand The Seed
Company

Language: (Abureni)
Contributor: The Seed Company

This translation is made available to you under the terms of the Creative
Commons Attribution Share-Alike license 4.0.
You have permission to share and redistribute this Bible translation in
any format and to make reasonable revisions and adaptations of this
translation, provided that:
You include the above copyright and source information.
If you make any changes to the text, you must indicate that you did so in
a way that makes it clear that the original licensor is not necessarily
endorsing your changes.
If you redistribute this text, you must distribute your contributions
under the same license as the original.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.
Note that in addition to the rules above, revising and adapting God's Word
involves a great responsibility to be true to God's Word. See Revelation
22:18-19.

2025-07-02

PDF generated using Haiola and XeLaTeX on 26 Jul 2025 from source files
dated 2 Jul 2025
da8f49e1-c3f7-5ace-89bc-41f9f7389321


https://seedcompany.com
https://seedcompany.com
http://www.ethnologue.org/language/mgj
http://creativecommons.org/licenses/by-sa/4.0/
http://creativecommons.org/licenses/by-sa/4.0/

	A̠zud

